
  Rezolucija za měr, pśeśiwo wójnje a z tym za zdźaržanje serbskego a nimskego žywjenja w měsće 
  Cottbus/ Chośebuz 

 

Inhalt des Antrages: 
 Zgromaźina měsćańskich wótpósłańcow města Cottbus/Chóśebuz pomina a daś wobzamknjo 
 
 1. Měr jo nejwušy zakład za zachowanje dolnoserbskego luda. Bźez měra zgubiju se rěc, kulturu, a sedleński 
 rum dolnołužyskich Serbow . Měr šćita wšykne wobydlarje města. Dolnoserbski lud se wósebje naspomnjejo, 
 dokulaž jogo rěc a kultura stej jadnoraznej na swěśe a wójna by je tšašnje zbiła. 
 
 2. Dolnoserbska rěc a kultura njejstej jano folklora , ale žywy źěl našogo města a kraja. Wobeju šćit a 
 woplěwanje stej měsćańska, krajna a swětowa zagronitosć. 

 3. Město wótpokazujo politiku, kótaraž pśigótujo wójnu abo wótwjedujo srědki wót šulow, źiśownjow, kultury a 
 strukturnego pśetwarjenja Łužyce k wójnskim celam. 

 4. Město Cottbus / Chóśebuz ma wóstaś městno měra, dwójorěcnosći a serbskeje identity. Serbski lud dej měś 
 pśichod we swójej rěcy a we swójej kultury a nałogach. 

Zgromaźina měsćańskich wótpósłańcow napomina krajne kněžaŕstwo: 
 
1. až kněžaŕstwo se na zwězkowej rowninje zasajźi za diplomatiju a pśeśiwo eskalaciji, dokulaž kuždy wjeliki konflikt 
w Europje by se mógał śěgnuś teke na Łužycu a na město Chóśebuz. 
 
2. až krajne srědki nejpjerwjej słuže šulstwu, projektoju WITAJ, serbskemu wótkubłanju , spěchowanju kultury, 
strowotnistwoju a strukturnemu pśetwarjenju Łužyce; 
 
3. až se ciwilny a katastrofowy šćit we gmejnach zmócnijo. 
 
4. až šule a źiśownje, nimske kak serbske, wóstanu městna wuknjenja a měra; 
 
5. až se město Cottbus /Chóśebuz a serbske zastupnistwa napšawdu zapśimjeju, gaž planowanja zwězkowej a 
krajnej rowniny na wójnske pśigótowanja by pótrjefili měsćański teritorium. 

IV. Nadawk 
Wušy šołta dostanjo nadawk: 

1. toś tu rezoluciju ned pśepósłaś ministaŕskemu prezidentoju kraja Bramborska a wótpowědnym cłonkam 
kněžaŕstwa – w nimskej a w dolnoserbskej rěcy; 

2. rezoluciju pśepósłaś Bramborskemu krajnemu sejmu, Chóśebuskim krajnym wótpósłańcam, komunalnym 
zwězkam, Domowinje a Załožbje za serbski lud; 

3. Zgromaźinje měsćańskich wótpósłańcow rozpšawu daś wó wótegronje krajnego kněžaŕstwa. 

 

Wubtwarźenje: 
Aktualna situacija 

Wšuźi w krajach EU, NATO a wósebnje w Nimskej pśigótujo se na wójnu. Něnto źo wó wšykno. 

1. Město Cottbus/Chóśebuz lažy w starodawnem sedleńskem rumje Serbow. Wóno pśipóznawa stawiznisku a 
něntejšnu prezencu serbskeje rěcy a kultury na swójom měsćańskem teritoriju. 

2. Dolnoserbski lud, jogo rěc a kultura su jadnorazne na swěśe. Jich njejo w žednem drugem kraju. Jolic se zgubiju, 
zgubiju se na pśecej. UNESCO jo wobzamknuła, až serbske nałogi, kultura, rěc a tradicije słušaju k imaterielnemu 
kulturnemu derbstwu swěta. 

3. Dolnoserbšćina jo hyšći wobgrozona a w tšachośe. Rěc jo w źiśownjach, šulach, w projekśe WITAJ, w źiwadlach, 
w cerkwjach, w familijach a w źěle Domowiny. Wójna by toś tu na kšomje stojecu rěc a kulturu mógła za krotki cas 
spóraś k znicenju. 

4. Město Cottbus/Chóśebuz jo cłonk iniciatiwy „Mayors for Peace“. Wóna dopomina na znicenja ,bědnosći , 
zapusćowanje a druge tšašne slědy Drugeje swětoweje wójny a na 80 lět měra wót lěta 1945. Měr jo wuměnjenje, 
aby serbski lud, jogo rěc a jogo sedleński rum se zeźaržali 

5. Měr šćita wšykne wobydlarje města. Dolnoserbski lud se wósebje naspomnjejo, dokulaž jogo rěc a kultura stej 
jadnoraznej na swěśe a wójna by je do dna wobgrozyła . To njeznani, až njeglědajucy na to by se druge wobydlarje 
mjenjej šćita zasłužyli. 

6. Artikel 25 wustawy kraja Bramborska garantěrujo Serbam pšawo na šćit, zachowanje, spěchowanje a woplěwanje 
jich narodneje identity, rěcy, kultury a starodawnego sedleńskego ruma. Artikel 2 wustawy zawězujo kraj k měroju, k 
spšawnosći a k zgromadnemu źěłu z drugimi ludami, wósebnje z Pólskeju. To jo jano móžno gaž kněžaŕstwo se 
njepśigótujo na wójnu. 

7. Wójna njeby była jano znicenje města. Wóna by rozpušćiła serbske familije, pśetergnuła rěcne rědy wót 
starjejšych k źiśam a wótpórała wucabnikow, šule, źiwadła a institucije. Za dolnoserbski lud by wójna mógała byś 
kóńc jogo byśa ako žywy lud. Z grozbu atomoweje wójny by cełe wobydlaŕstwo města a z tym teke dolnoserbske 
žywjenje stojałej pśed zgubjenim. 


